
Mi manca
Mi manca u mare
E so sponde care
À l’imensità

Mi manca u monte
Chì pesa u fronte
À l’eternità

Mi manca di gode
A mio libertà
Duie ore di sole
Duie orette sole
À lu trapughjà

Mi manca a Santa
Issa fede tamanta
A ghjente chì cantà
É lu impruvisà

Mi mancanu quelli
Chì eranu zitelli
Attempu ch’è mè
E burle è a risa
A vera amicizia
E sere in caffè

Mi mancanu sani
É a sò perchè
I mio paisani
Parenti o luntani
Pè sentemi bè

Mi trica di vene
Strappà è catene
Fà ride l’avvene
É campà ind’è mè

